2009 թվական

             Տարվա ընթացքում կազմակերպվել է 330-ից ավելի ծեր և հաշմանդամ քաղաքացիների խնամքը`  ստացիոնար և տնային պայմաններում:  ՙՍտեփանակերտի տուն-ինտերնատ՚ ՊՈԱԿ է ընդունվել 16 միայնակ կենսաթոշակառու և ներկայումս հաստատությունում ստացիոնար սպասարկման են ընդգրկված 77 ծերեր, տնային պայմաններում Ստեփանակերտ քաղաքում սպասարկվում են մոտ 150 միայնակ ծերեր, իսկ շրջաններում` 104 տարեցներ:
Հաշվետու տարում  ԼՂՀ պաշտպանության բանակում զինծառայության ժամանակ հաշմանդամ դարձած 67 քաղաքացու  նախարարության կողմից հատկացվել են 12990200   դրամ միանվագ օգնություն, ԼՂՀ զինծառայության ժամանակ զոհված /մահացած/ զինծառայողների 17 ընտանիքներին հատկացվել է 5390000 դրամ միանվագ օգնություն, իսկ 40 զոհվածի գերեզմանի բարեկարգման նպատակով` 54800000 հազար դրամ փոխհատուցում, հուղարկավորության համար 15 ընտանիքի հատկացվել է 10500000  դրամ:

24  հաշմանդամի համար անվճար պատրաստվել են ոտքի և տարբեր տեսակի պրոթեզներ, վերանորոգվել է 77 պրոթեզ, 20 հաշմանդամի հատկացվել է կրծքագեղձի պրոթեզ, 131 հաշմանդամի` հենակներ և 89 քաղաքացու` ձեռնափայտեր:
Նախարարության միջնորդությամբ ք. Երևանում կատարվել է 4 հաշմանդամի  ձեռքի պրոթեզավորում, 2 հաշմանդամի  հատկացվել է ձայնաստեղծ սարք: 
ԼՂՀ պետական  բյուջեի միջոցների հաշվին Երևանում  կատարվել է նաև 14 հաշմանդամի աչքի պրոթեզավորում, որի ծախսը կազմել է  910000դրամ: Հաշմանդամներին  անվճար  հատկացվել է  54 թիկնասայլակ: Լսողական խնդիրներ ունեցող 42 քաղաքացիների, որոնց գերակշիռ մասը  հաշմանդամներ են, հատկացվել  է  ՌԴ արտադրության լսողական սարք, իսկ 89 քաղաքացու` 93 ֆիրմային լսողական սարք: 
ԼՂՀ-ում բնակվող Հայրենական մեծ պատերազմի հաշմանդամներին, մասնակիցներին, ԽՍՀՄ մեդալակիրներին  և նույն պատերազմում զոհվածների այրիներին, ԼՂՀ պատերազմում զոհված զինծառայողների  ընտանիքներին, ԼՂՀ պատերազմի հաշմանդամներին  ԼՂՀ հիշարժան օրերի կապակցությամբ  հատկացվել  է  միանվագ դրամական  օգնություն`  շուրջ 235869000 դրամի չափով:

302 քաղաքացիների հատկացվել է առողջարանային բուժման, իսկ  61 քաղաքացու` հանգստյան տան ուղեգրեր: 
ԼՂՀ պետական բյուջեի միջոցների հաշվին ողնաշարային հիվանդությամբ տառապող 1-ին խմբի 17 հաշմանդամներ  ուղարկվել են Սակի քաղաքի (Ուկրաինա, Ղրիմ) մասնագիտացված առողջարանային կլինիկա:
Շարունակվել է ԼՂՀ պաշտպանության  ժամանակ ստացած վնասվածքի կամ խեղման հետևանքով 1-ին խմբի անժամկետ հաշմանդամ ճանաչված անձանց ձեռքի կառավարման ավտոմեքենաների տրամադրման ծրագիրը: 2009 թ. ավտոմեքենաներ են տրամադրվել 14 հաշմանդամների:

Տեսուղությունից 1-ին խմբի հաշմանդամների  համար կազմակերպվել է ՙԱրև՚ համակարգի ուսուցման և համակարգչային տեխնիկայի տրամադրման ծրագիրը, որի շրջանակներում 8 հաշմանդամի տրամադրվել է համակարգիչ:

Մշակվել և   ԼՂՀ կառավարության քննարկմանն են ներկայացվել  6  որոշումների նախագծեր:

